ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
Օ Ր Ե Ն Ք Ը
 
 
«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
Հոդված 1. «Պետական տուրքի մասին» Հայաստանի Հանրապետության 1997 թվականի դեկտեմբերի 27-ի ՀՕ-186 օրենքը լրացնել հետևյալ բովանդակությամբ 19.6-րդ հոդվածով.

«Հոդված 19.6. «Առևտրի և ծառայությունների մասին» Հայաստանի Հանրապետության օրենքով նախատեսված ապրանքների արտահանելու և (կամ) ներմուծելու լիցենզիաներ կամ թույլտվություններ կամ հավաստագրեր (կամ դրանց կրկնօրինակներ) տրամադրելու համար պետական տուրքի դրույքաչափերը

	Եվրասիական տնտեսական միության շրջանակներում արտաքին առևտրի ոլորտում սահմանափակումների ենթակա ապրանքներ երրորդ երկրներից ներմուծման և (կամ) երրորդ երկրներ արտահանման (կամ դրանց կրկնօրինակներ)  համար
	բազային տուրքի չափով, եթե սույն օրենքով այլ դրույքաչափ նախատեսված չէ»:


Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն օրենքի ընդունումը պայմանավորված է Հայաստանի Հանրապետության օրենսդրությունը «Ապրանքների արտաքին առևտրի ոլորտում լիցենզավորման կանոնների մասին» Համաձայնագրին համապատասխանեցնելու անհրաժեշտությամբ` «Առևտրի և ծառայությունների մասին» ՀՀ օրենքի 2.1 հոդվածի 3-րդ մասով նախատեսված լիցենզիաների, թույլտվությունների և հավաստագրերի տրամադրման համար պետական տուրք գանձելու նպատակով:

2. Ընթացիկ իրավիճակը և խնդիրները

«Հայաստանի Հանրապետության` «Եվրասիական տնտեսա​կան միության մասին 2014 թվականի մայիսի 29-ի պայմանագրին միանալու մասին» պայմանագրի ստորագրմամբ և «Ապրանքների արտաքին առևտրի ոլորտում լիցենզավորման կանոնների մասին» Համաձայնագրին միանալու արդյունքում` կատարվել են փոփոխություններ և լրացումներ «Առևտրի և ծառայությունների մասին» ՀՀ օրենքում (30.12.2014թ. N ՀՕ-229):
Հիմք ընդունելով «Իրավական ակտերի մասին» ՀՀ օրենքի 9-րդ հոդվածի 4-րդ մասի 1-ին կետը և հաշվի առնելով, որ «Առևտրի և ծառայությունների մասին» ՀՀ օրենքով սահմանված արտաքին առևտրի դեպքում լիցենզիաների տրամադրման համար գանձվում է պետական տուրք` անհրաժեշտություն է առաջացել կատարել համապատասխան լրացում «Պետական տուրքի մասին» ՀՀ օրենքում, սահմանելով ԵՏՄ շրջանակներում երրորդ երկրներից ներմուծման և (կամ) արտահանման  լիցենզիա և (կամ) թույլտվություն տրամադրելու համար պետական տուրքի գանձման չափը: 

Լիցենզիաների, թույլտվությունների և հավաստագրերի տրամադրման պետական ծառայության իրականացման համար անհրաժեշտ կլինի գանձել պետական տուրք, որը սահմանվում է սույն օրենքով:
3. Տվյալ բնագավառում իրականացվող քաղաքականությունը

Ոչ սակագնային կարգավորման մասով Եվրասիական տնտեսական միության անդամ պետությունների կողմից վարվող միասնական քաղաքականության իրականացում:

4. Կարգավորման նպատակը և բնույթը

«Եվրասիական տնտեսական միության մասին» պայմանագրի 7-րդ հավելվածով սահմանված` «Երրորդ երկրների առնչությամբ ոչ սակագնային կարգավորման միջոցների մասին» Արձանագրությամբ սահմանված դրույթների կատարման նպատակով «Առևտրի և ծառայությունների մասին» ՀՀ օրենքով սահմանված արտաքին առևտրի դեպքում լիցենզիաների տրամադրման համար գանձվող պետական տուրքի դրույքաչափի սահմանում:

5. Նախագծի մշակման գործընթացում ներգրավված ինստիտուտները և անձինք

Նախագծի մշակմանը մասնակցել են ՀՀ պետական կառավարման մարմինները: 

6. Ակնկալվող արդյունքը

Արտաքին տնտեսական ոլորտում լիցենզավորման գործունեության կանոնակարգման միջոցով` երրորդ երկրների հետ բնականոն արտաքին առևտրի պայմանների ապահովում:  

7. Այլ տեղեկություններ (եթե այդպիսիք առկա են)
ՀՀ վարչապետի 2015թ. հունիսի 4-ի N 02/23.2/9468-15 հանձնարարականով ներկայացված` ՀՀ կառավարության աշխատակազմի իրավաբանական վարչության եզրակացության հիման վրա նախագիծը կրկին անգամ համաձայնեցվել է ՀՀ ոստիկանության և ՀՀ ազգային անվտանգության ծառայության հետ:

ՏԵՂԵԿԱՆՔ

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջանա:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է:

3. Այլ տեղեկություններ (եթե այդպիսիք առկա են)
ՏԵՂԵԿԱՆՔ

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Պետական տուրքի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի ընդունման կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի ավելացում չի նախատեսում, իսկ եկամուտների վրա կունենա դրական ազդեցություն:

ԱՄՓՈՓԱԹԵՐԹ

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1
	ՀՀ ֆինանսների նախարարություն (N 01/11-5/18768-14   30.10.2014թ.)
	«Պետա​կան տուրքի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ հայտնում ենք, որ դիտո​ղու​թյուն​ներ և առաջարկություններ չունենք:
	Ընդունվել է ի գիտություն:
	

	2
	ՀՀ առողջապահության նախարարություն

(NԱՄ/11.1/1784-15
23.02.2014)
	Դիտողություններ և առաջարկություններ չկան:
	Ընդունվել է ի գիտություն:
	

	3
	ՀՀ բնապահպանության նախարարություն

(N 1/01.2/10300-15 1802.2015թ.) 


	1. Նախագծի 1-ին հոդվածով լրացվող 1.2 կետը «ներմուծման և (կամ) արտահանման» բառերից հետո լրացնել «կամ տարանցիկ փոխադրման» բառերով.

2. Նախագիծը լրացնել հետևյալ բովանդակությամբ նոր հոդվածով`

<<Հոդված--- Օրենքի 19-րդ հոդվածի «12. ՇՐՋԱԿԱ ՄԻՋԱՎԱՅՐԻ ՊԱՀՊԱՆՈՒԹՅԱՆ ԲՆԱԳԱՎԱՌ» մասի 12.3 կետում «առաքման թույլտվության» բառերը փոխարինել  «ներմուծման կամ արտահանման մեկանգամյա լիցենզիայի» բառերով>>:


	Չի ընդունվել:
	Արտահանումն ու ներմուծումն արդեն իսկ իրենց մեջ ներառում են տարանցիկ փոխադրումները:

	4
	ՀՀ էներգետիկայի և բնական պաշարների նախարարություն    (N 01/19.2/618-15 12.02.2015թ.) 


	«Պետական տուրքի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ ՀՀ էներգետիկայի և բնական պաշարների նախարարությունը առաջարկություններ չունի:

	Ընդունվել է ի գիտություն:
	

	5
	ՀՀ մշակույթի նախարարություն      (N 01/5.1/538-15 13.02.2015թ.)    
	«Պետական տուրքի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:
	

	6
	ՀՀ տրանսպորտի և կապի նախարարություն   (N 01/16.1/1525-15 17.02.2015թ.)    
	«Պետական տուրքի մասին» ՀՀ օրենքում փոփոխություն կատարելու մասին» ՀՀ օրենքի նախագծի վերաբերյալ առարկություններ և առաջարկություններ չունեմ:
	Ընդունվել է ի գիտություն:
	

	7
	ՀՀ աշխատանքի և սոցիալական հարցերի նախարարություն    (N ԱԱ/ՀՄ-2-3/962-15 12.02.2015թ.)    

	Օրենքի նախագծի վերաբերյալ առաջարկություններ և դիտողություններ չունենք: 

	Ընդունվել է ի գիտություն:
	

	8
	ՀՀ գյուղատնտեսության նախարարություն

(N ՍԿ/ԱՊ-2/651-15 21.11.2014թ.)
	«Իրավական ակտերի մասին» ՀՀ օրենքի 36-րդ հոդվածի 2-րդ մասի համաձայն՝ իրավական ակտերի լեզուն պետք է լինի պարզ, հստակ և մատչելի, ուստի հետագայում տարաբնույթ ընկալումներից, տարընթերցումներից և ոչ հստակ կամ երկակի մեկնաբանություններից խուսափելու նկատառումներով Նախագծի 1-ին հոդվածում առաջարկվում է «բազային տուրքի հնգապատիկի չափով» բառերից հետո հանել «եթե սույն օրենքով այլ դրույքաչափ նախատեսված չէ» բառերը կամ խմբագրել նշված դրույթը:
	Չի ընդունվել:
	Նշված բառակապակցությունը հանելու դեպքում կառաջանան երկակի մեկնաբանություններ, քանի որ նշված օրենքում առկա են այլ դրույքաչափեր` կապված ապրանքախմբերի արտաքին առևտրի հետ (օրինակ` քաղաքացիական և ծառայողական զենքի, օզոնային շերտը քայքայող նյութերի և այլն):

	9
	ՀՀ ազգային անվտանգության ծառայություն

(N 11/159   20.02.2015թ.)
	Դիտողություններ և առաջարկություններ չկան:
	Ընդունվել է ի գիտություն:
	

	10.
	ՀՀ ոստիկանություն

(N 24/453   24.02.2015թ.) 
	Դիտողություններ և առաջարկություններ չկան:
	Ընդունվել է ի գիտություն:
	

	11.
	ՀՀ արդարադատության նախարարություն

(N 02/14/4961-15 28.04.2015թ.)
	         1. Օրենքի նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:




               2. Նախագիծը չի համապատասխանում հավասար իրավաբանական ուժ ունեցող իրավական այլ ակտերի դրույթներին: Այսպես՝ նախագծում «սերտիֆիկատներ» բառն անհրաժեշտ է փոխարինել «հավաստագրեր» բառով՝ նկատի ունենալով «Առևտրի և ծառայությունների մասին» Հայաստանի Հանրապետության օրենքի պահանջները:

              3. Նախագծում իրավական այլ ակտերի նորմերի անհարկի կրկնություններ առկա չեն:
     4. Նախագծում անհրաժեշտ բոլոր հարցերը կարգավորված են:
      5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
      6. Օրենսդրական տեխնիկայի կանոնները  պահպանված են:
      7. Նախագիծն անհրաժեշտ է համապատասխանեցնել սույն եզրակացության 2-րդ կետին:


	1.Ընդունվել է ի գիտություն:
2.Ընդունվել է:
3.Ընդունվել է ի գիտություն:

4.Ընդունվել է ի գիտություն:

5.Ընդունվել է ի գիտություն:

6.Ընդունվել է ի գիտություն:

7.Ընդունվել է:

	2.Նախագծի 1-ին հոդվածում կատարվել է համապատասխան փոփոխություն:

7. Համապատասխանեցվել է:

	12.
	ՀՀ Կառավարություն

(02/23.2/9468-15    04.06.20152.)
	1. Նախագծի 19.6-րդ հոդվածի վերնագիրն անհրաժեշտ է համապատասխանեցնել «Առևտր և ծառայությունների մասին» ՀՀ օրենքի 2.1-րդ հոդվածի 1-ին մասի պահանջներին:

2. Նախագծով կարգավորվում են արտաքին առևտրի ոլորտում սահմանափակումների  ենթակա ապրանքներ (օզոնային շերտը քայքայող նյութեր, վտանգավոր թափոններ, ծառայողական և քաղաքացիական զենք, ջրային կենսաբանական պաշարների որսի միջոցներ և այլն) երրորդ երկրներից արտահանելու և (կամ) ներմուծելու լիցենզիաներ կամ թույլտվություններ կամ հավաստագրեր տրամադրելու համար պետական տուրքի դրույքաչափերը սահմանող հարաբերությունները, որոնք առնչվում են Հայաստանի Հանրապետության ազգային անվտանգությանը, իսկ համաձայն ՀՀ Նախագահի 2007 թվականի հուլիսի 18-ի հրամանագրի 1-ին կետով հաստատված կարգի 41-րդ կետի՝ արտաքին քաղաքականության, պաշտպանության և ազգային անվտանգության հարցերին վերաբերող իրավական ակտերի նախագծերը նախքան կառավարություն ներկայացնելն ուղարկվում են Հայաստանի Հանրապետության Նախագահի աշխատակազմ և Ազգային անվտանգության խորհրդի աշխատակազմ` կարծիքի, այդ առնչությամբ՝ Նախագիծն անհրաժեշտ է ուղարկել ՀՀ Նախագահի աշխատակազմի և Ազգային անվտանգության խորհրդի աշխատակազմ՝ կարծիքի, ինչպես նաև ևս մեկ անգամ համաձայնեցնել ՀՀ ԿԱ ՀՀ ոստիկանության և ազգային անվտանգության ծառայության հետ:

Առաջարկում ենք քննարկել նաև արտաքին առևտրի ոլորտում սահմանափակումների  ենթակա ապրանքներ արտահանելու և (կամ) ներմուծելու լիցենզիաների կամ թույլտվությունների կամ հավաստագրերի կրկնօրինակները տրամադրելու նպատակահարմարության հարցը:
	1.Ընդունվել է:

2.Ընդունվել է:

Ընդունվել է:


	1. Կատարվել է համապատասխան լրացում:

2.Ներկայացվել է ՀՀ Նախագահի աշխատակազմի և Ազգային անվտանգության խորհրդի աշխատակազմ:

Կատարվել է համապատասխան լրացում: 



	13.
	ՀՀ Նախագահի աշխատակազմ
(NՂ-1072  25.06.2015թ.)
	«Առևտրի և ծառայությունների մասին» ՀՀ օրենքի 2.1-ին հոդվածի 3-րդ մասից հետևում է, որ պետական տուրք պետք է գանձվի ոչ թե համապատասխան ապրանքների ներմուծման և (կամ) արտահանման համար, այլ` այդ ապրանքներն արտահանելու և (կամ) ներմուծելու լիցենզիաների, թույլտվությունների և հավաստագրերի տրամադրման համար:   
	Ընդունվել է ի գիտություն:
	Նախագծի 19.6-րդ հոդվածի վերնագրում նշվել «… արտահանելու և (կամ) ներմուծելու լիցենզիաներ կամ թույլտվություններ կամ հավաստագրեր տրամադրելու համար…»:



	14.
	ՀՀ Ազգային անվտանգության խորհուրդ

(NԱԽ-1/243  15.06.2015թ.)
	Դիտողություններ և առաջարկություններ չկան:
	Ընդունվել է ի գիտություն:
	

	15.
	ՀՀ ոստիկանություն (N24/1726  19.06.2015թ.)
	Դիտողություններ և առաջարկություններ չկան:
	Ընդունվել է ի գիտություն:
	

	16.
	ՀՀ Ազգային անվտանգության ծառայություն

(N11/610    18.06.2015թ.)
	Դիտողություններ և առաջարկություններ չկան:
	
	

	17.
	Մշտապես գործող ֆինանսատնտեսական նախարարական կոմիտեի 23.07.2015թ. N23.20/[329043]-15 արձանագրության 11-րդ կետ
	1) ՀՀ ֆինանսների նախարարի առաջին տեղակալ Պավել Սաֆարյանի առաջարկությամբ քննարկել լիցենզիայի կրկնօրինակի տրամադրման համար տուրք սահմանելու նպատակահարմարությունը և ըստ այդմ լրամշակել այն:
2) ՀՀ կառավարության աշխատակազմի ֆինանսատնտեսա​գիտական վարչության պետ Մակար Ղամբարյանի առաջարկությամբ  քննարկել նվազագույն աշխատավարձի չափով  տուրքի չափը  սահմանելու նպատակահարմարությունը և ըստ այդմ լրամշակել այն:

	1) Ընդունվել է:

2) Ընդունվել է:
	1) Նախագծում պետական տուրք է սահմանվել նաև կրկնօրինակի համար:

2) Տուրքի չափը սահմանվել է բազային տուրքի չափով:

